
 “Inti Kristu, l-Iben t’Alla l-ħaj”

TALB TAL-FIDILI
Ċelebrant

Ħuti għeżież, nippreżentaw bil-fidi lil Alla Missierna t-talbiet tagħna għall-Knisja u għad-dinja.

Intenzjonijiet
1. Għall-Papa, biex bħal Pietru jistqarr lil Kristu bix-xhieda ta’ ħajtu u jaħdem għall-għaqda fil-Knisja. Nitolbu...

2. Għall-insara kollha, biex jagħrfu lil Kristu bħala Messija u Mulej, u jsibu fil-Knisja sinjal tal-preżenza tiegħu fid-dinja. Nitolbu...

3. Għal kull min tfixkel minħabba nuqqas ta’ xhieda mill-insara, biex jerġa’ jsib fi Kristu u l-komunità s-sens veru ta’ ħajtu. Nitolbu...

4. Għalina li nbnejna fuq is-sisien tal-appostli, biex naħdmu flimkien għall-bini tal-Knisja bħala komunità ta’ fidi. Nitolbu...

Ċelebrant

O Alla, inti l-għajn ta’ kull għerf li fl-istqarrija umli ta’ fidi tal-appostlu Pietru qegħedt il-pedament tal-fidi tagħna. Agħti lill-bnedmin kollha d-dawl tal-Ispirtu tiegħek, biex jagħrfu f’ Ġesù ta’ Nazaret l-Iben ta’ Alla l-ħaj, u jsiru ġebel ħaj huma wkoll għall-bini tal-Knisja tiegħek. Bi Kristu Sidna.

